
LUFTSCHLÖSSER  

I ha träumt dervo was i alls erreiche wett  
u wie u wo dases genau passiere sött  
doch jedesmal weni a däm punkt bi gsy  
hets irgendwie nüm passt 
 
i ha chance gha  
ha türe uf u wieder zue la gah   
ha dänkt s’chönnt irgendwo no e bessri ha 
derby isch mänge troum verstoubet u anderi verblasst  
  
es isch zyt für mi 
i ma nümme warte nüm verpasse was ds läbe für mi het 
 
wot luftschlösser boue 
de gfüehl i mir vertroue  
u mim härz d’ kontrolle überlah 
i wot neuland entdecke 
mini läbensgeister wecke 
u o bi unbekanntem nid blibe stah 
o weni umwäge gah 
 
kontrolle ha   
nume nie e fade us de finger la  
witsichtig blibe ohni fähler z ha 
u derby nüm gseh was diräkt vor mine füess passiert 
 
i gloubes nid 
i hami sälber gfesslet hami gfange i mire chliine wält 
 
mal gwinne mal verliere  
mal häbe mal la gah 
mal gränne u mal juble 
mal zwiefle mal verstah 
 
 


